
  ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒧᑦ 
ᖃᐅᔨᒪᔾᔪᑎᑦ 

 
ᑭᓲᕙ ᐊᒫᖅᑖᕐᓂᖅ1?  

ᑖᔅᓱᒨᓇ ᑐᕌᕈᑕᐅᔪᖅ ᐊᒫᖅᑖᕐᓂᒃᑯᑦ ᐊᐳᖅᑕᕈᑕᐅᔪᓂᑦ ᓴᓂᕐᕙᐃᔾᔪᑎᒋᓪᓗᒍ ᐃᓕᓐᓂᐊᕆᐊᒃᑲᓐᓂᕋᓱᑦᑎᓪᓗᒋᑦ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ ᐊᑐᖅᑕᐅᖃᑦᑕᖅᑐᖅ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔮᔅᓴᖏᑦ ᐱᓕᕆᔨᒻᒪᕆᐅᓂᕐᒧᑦ ᐃᓐᓄᑦᑕᐅᔪᓐᓇᖁᓪᓗᒋᑦ 

ᐃᓄᓐᓄᑦ ᐊᔪᙱᑦᑐᓄᑦ ᐃᖅᑲᓇᐃᔭᖅᑎᓂᒃ. 

 

ᐊᒫᖅᑖᕐᓂᖅ ᑮᓇᐅᔭᖃᖅᑎᑦᑎᔾᔪᑕᐅᖃᑦᑕᖅᑐᖅ ᐃᓕᓐᓂᐊᕆᐊᖅᑐᓄᑦ ᐊᑯᑦᑐᔪᒥᑦ ᓄᖅᑲᙵᔭᕆᐊᓕᖕᓄᑦ ᐃᓕᓐᓂᐊᕆᐊᖅᓯᒪᓂᕐᒧᑦ 

ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ (GN) ᐃᖅᑲᓇᐃᔭᖅᑏᑦ ᐃᓚᐅᖃᑕᐅᔪᑦ ᓄᓇᕗᑦ ᑐᙵᕕᒃᑯᑦ ᐃᓄᖕᓄ 
ᑎᑎᕋᖅᑕᐅᖃᑕᐅᓯᒪᔪᓄᑦ [ᑕᐃᔭᐅᔪᑦ "ᐃᓄᐃᑦ" ᑕᒪᑐᒪᓂ ᖃᐅᔨᒪᔾᔪᑎᒥᒃ] ᐊᒻᒪ ᐱᓇᓱᐊᕈᒪᔪᓄᑦ ᐃᖅᑲᓇᐃᔮᒃᓴᒥᑦ 

ᐃᓐᓄᒃᑕᐅᔪᓐᓇᐃᓕᐅᖅᑲᖃᑦᑕᖅᑐᓄᑦ ᐱᓕᕆᕝᕕᖏᓐᓂᑦ ᐃᖅᑲᓇᐃᔭᕐᕕᒋᔭᖏᓐᓂᑦ. 

 

ᑐᙵᕕᒋᔭᐅᔪᑦ 

 ᐅᓇ ᐱᓕᕆᐊᒃᓴᖅ ᑐᙵᕕᖃᖅᑐᖅ ᐅᑯᓇᙵᑦ ᐃᓄᐃᑦ ᐱᒻᒪᕆᐅᒋᔭᖏᓐᓂᑦ: 
 ᐃᓅᖃᑎᒌᑦᓯᐊᕐᓂᖅ:  ᐱᒻᒪᕆᐅᑎᑦᑎᓗᓂ ᐊᓯᒥᒃ, ᐃᓅᖃᑎᒌᓄᑦ ᐊᒻᒪ ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ. 

 ᑐᙵᓇᕐᓂᖅ: ᒪᑐᐃᙶᕐᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ. 

 ᐱᔨᑦᓯᕐᓂᖅ:  ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ ᐊᒻᒪ/ᐅᕝᕙᓘᓐᓃᑦ ᓄᓇᖅᑲᑎᒌᓄᑦ. 

 ᐋᔩᖃᑎᒌᖕᓂᖅ:  ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐋᔩᖃᑎᒌᖕᓂᒃᑯᓪᓗ. 

 

ᖃᓄᖅ ᐊᐅᓚᓂᖃᖅᐹ?  

ᕿᒥᕐᕈᔭᐅᒋᐊᕐᓂᖓ 
ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᖏᑦ ᑎᒥᖁᑎᖏᓪᓗ [ᑕᐃᔭᐅᔪᑦ 'ᐱᓕᕆᕝᕕᒃ' ᑕᒪᑐᒪᓂ ᖃᐅᔨᒪᔾᔪᑎᒥᒃ] ᓇᓗᓇᐃᕆᕗᖅ ᐃᓂᒃᓴᓂᑦ 

ᐃᖅᑲᓇᐃᔮᒃᓴᓂᒡᓘᓐᓃᑦ ᐃᓐᓄᒐᒃᓴᐅᓗᐊᙱᑦᑐᓂᒃ ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᖅᓯᒪᔭᕆᐊᖃᖅᖢᑎᒃ ᐊᒻᒪᓗ/ᐅᕝᕙᓗᓃᑦ 

ᓇᓗᓇᐃᒃᑯᑕᓪᓚᕆᖃᕆᐊᖃᖅᖢᑎᒃ.   

 

ᐃᓄᒃ ᐃᖅᑲᓇᐃᔭᖅᑎ ᐱᓇᓱᐊᕈᒪᒍᓂ ᑕᒪᒃᑯᓂᖓ ᐃᖅᑲᓇᐃᔮᒃᓴᓂᑦ, ᐊᓯᐊᓂᓗ ᐱᓕᕆᕝᕕᖕᒦᓪᓗᓂ, ᐃᖅᑲᓇᐃᔭᖅᑎ 

ᖃᐅᔨᒋᐊᕈᓐᓇᖅᑐᖅ ᓯᕗᒻᒧᐊᖃᑎᒌᑦ ᐱᓕᕆᖃᑎᒌᖕᓂᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᓂᕐᒧᑦ ᐸᕐᓇᐃᓂᕐᒧᑦ ᐱᓕᕆᔨᒥᑦ (CPS) 

ᕿᒥᕐᕈᔪᒪᓗᓂ ᐊᒫᖅᑖᕐᓂᖕᒥᑦ ᓂᕈᐊᒋᔭᒃᓴᐅᖃᑕᐅᓗᓂ ᑎᑭᐅᑎᓇᓱᐊᕐᓂᕐᒧᑦ ᓯᓚᑦᑐᖅᓴᕐᕕᖕᒥ ᑎᑭᐅᒪᔭᐅᔭᕆᐊᓕᖕᓂᑦ.     

 

ᐱᓇᔫᑎᒥᒃ ᐊᐅᓪᓚᖅᑎᑦᑎᔪᖃᓚᐅᙱᓐᓂᖓᓂ, ᐃᓚᐅᔪᓐᓇᖅᑐᑦ ᓴᓈᒃᓴᓂᒃ ᓴᓇᕝᕕᒃᑯᒥᒋᔭᖏᓐᓂᒃ ᐃᖅᑲᓇᐃᔮᕆᓛᕈᒪᔭᖃᕐᓂᕐᓘᓐᓃᑦ 

 
1 * Õ♪ v ╒‰♪ : * # ┬♪  ½* ›Ãˉ ♪ p ♪  

ᐱᓇᔪᒡᕕᒋᔪᒪᔭᖏᓐᓂᒃ, ᐃᓕᓐᓂᐊᒃᑲᓐᓂᕈᒪᑐᐊᖅᐸᒍ ᓯᕗᓪᓕᕐᒥ. ᓇᓗᓇᐃᖅᑕᐅᔪᓐᓇᖅᑐᖅ ᐃᓚᒋᔭᐅᒃᑲᓐᓂᖅᑐᒧᑦ ᑐᓴᐅᒪᔾᔪᑎᒃᓴᓄᑦ 

ᑲᑎᒪᔨᕋᓛᓄᑦ ᐃᓱᒪᒋᔭᐅᒃᑲᓐᓂᖁᓗᒍ.    

 

ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᕋᓛᖏᑦ ᕿᒥᕐᕈᓲᖑᕗᑦ ᑕᒪᐃᓐᓂ ᐱᓇᔫᑕᐅᔪᓂᒃ ᐊᒻᒪ, ᐋᖅᑭᒃᓱᖅᓯᒪᔪᓂᒃ ᒪᓕᒡᓗᑎᒃ, 

ᓂᕈᐊᖅᐸᒃᖢᑎᒃ ᐊᖏᖅᑕᐅᔪᒃᓴᓂᑦ. 

 

ᑮᓇᐅᔭᑎᒍᑦ ᒪᓕᒋᐊᓖᑦ ᒫᓐᓇᐅᔪᖅ ᐃᓕᓐᓂᐊᕐᕋᓱᐊᕐᓂᖕᒧᑦ ᐊᑐᐊᒐᕐᒥᑦ ᐊᑐᖅᐳᑦ: ᐃᓕᓐᓂᐊᕐᓂᖕᒧᑦ ᐊᑭᖏᑦ ᑲᒪᒋᔭᐅᕗᑦ; 

ᑮᓇᐅᔭᓕᐅᖅᖢᓂᓗ ᑮᓇᐅᔭᓕᐊᖓᑦ ᒪᓕᒡᓗᒍᑦ. ᐃᖅᑲᓇᐃᔭᖅᑎ ᓅᑦᑕᕆᐊᖃᕈᓂᑦ ᐃᓕᓐᓂᐊᕈᑎᒥᖕᓄᑦ, ᐅᑎᖅᑎᕕᐅᓇᔭᖅᖢᑎᒃ 

ᒪᓕᒡᓗᒍᑦ ᓅᓐᓂᕐᒧᑦ ᒪᓕᒋᐊᓖᑦ.  

ᓂᕈᐊᖅᑕᐅᔪᑦ ᓈᓴᐅᓯᖅᑕᐅᓲᖑᕗᑦ ᓯᕗᒻᒧᐊᖃᑎᒌᑎᒍᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓕᓐᓂᐊᕆᐊᖅᓯᒪᑎᓪᓗᒋᑦ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑭᓖᖃᑦᑕᕐᓂᐊᖅᑐᑦ ᐊᑭᓕᖅᓱᖅᑕᐅᔪᓐᓇᖅᑐᓕᒫᓂᒃ.  
 
ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᖓᓄ ᐅᑎᕈᒪᔭᕆᐊᓖᑦ ᐃᓕᓐᓂᐊᖅᑕᒥᖕᓂᑦ ᐱᔭᕇᖅᑎᓪᓗᒋᑦ ᐊᑯᓂᐅᑎᒋᓂᖃᓪᓗᐊᕐᓗᓂᑦ 
ᐊᒫᖅᑖᕐᓂᒃᑯᑦ ᐃᓕᓐᓂᐊᕈᑎᒋᔭᖓᑐᑦ.  
 

ᓄᓇᕗᑦ ᒐᕙᒪᖓ ᐃᖅᑲᓇᐃᔭᕈᓐᓇᕐᓂᕋᐃᔪᖅ ᐊᒫᖅᑖᕐᓂᒃᑯᑦ ᐃᓕᓐᓂᐊᓚᐅᖅᑎᓪᓗᒍᑦ.   

 

ᐊᔪᙱᑦᑐᑦ 
1. ᐃᓄᐃᑦ ᐃᖅᑲᓇᐃᔭᖅᑐᑦ ᓄᓇᕗᑦ ᒐᕙᒪᖓᓂ ᐃᖅᑲᓇᐃᔭᐃᓐᓇᖅᑐᑦ, ᐃᓱᓕᕝᕕᒃᓴᖃᖅᑐᑦ ᐃᖅᑲᓇᐃᔭᓚᐅᑲᒃᑐᓪᓘᓐᓃᑦ 

ᐱᓇᓱᐊᕈᓐᓇᖅᑐᑦ, ᐱᔪᓐᓇᕐᓂᐊᖅᖢᓂᓗ ᐊᒫᖅᑖᕐᓂᖕᒥᑦ ᐃᒪᐃᒃᑯᓂᑦ:  

i. ᐱᔭᕇᖅᓯᓯᒪᓗᓂ ᐅᑭᐅᕐᓄ ᐱᖓᓱᓄᑦ ᐃᖅᑲᓇᐃᔭᐃᓐᓇᕐᓂᖕᒥᑦ ᓄᓇᕗᑦ ᒐᕙᒪᖓᓂ; 

ii. ᐱᖃᕐᓗᓂ ᐱᔭᕆᐊᓕᖏᓐᓂ ᐱᓯᒪᔭᐅᕙᒌᕆᐊᓕᖕᓂᑦ ᐃᓯᕈᑎᓗᓂ ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᕌᓂᒍᓯᐊᖅ 

ᐱᔭᕇᕈᓯᐊᕐᒧᓪᓘᓐᓃᑦ ᐱᓕᕆᐊᒧᑦ; 

iii. ᐱᐅᔫᓗᑎᒃ ᐱᕙᓪᓕᐊᓂᕐᒧᑦ ᖃᐅᔨᓴᖅᑕᐅᓯᒪᓂᖏᑦ ᓴᖅᑭᑉᐸᓪᓕᐊᓂᖏᓪᓘᓐᓃᑦ; ᐊᒻᒪ 

iv. ᐃᓕᓐᓂᐊᕌᓂᒍᓯᐊᕈᒪᓗᓂᑦ ᐊᓂᒍᔾᔪᑎᒥᒡᓘᓐᓃᑦ ᐃᒪᐃᑦᑑᓗᓂᑦ 

 ᒪᓕᙱᓪᓗᓂᑦ ᐃᖅᑲᓇᐃᔭᖅᑎᐅᑉ ᐱᓕᕆᕝᕕᖓᑦᑕ ᐃᓄᖕᓄ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎᖓᓂ 

ᐃᖅᑲᓇᐃᔭᖅᑎᓄᓪᓘᓐᓃᑦ ᐱᕙᒌᔭᐅᑎᖓᓂᑦ; ᐊᒻᒪ 

 ᐊᑐᖅᑕᐅᔪᒪᒍᓂᑦ ᐊᓯᐊᓂ ᓄᓇᕗᑦ ᒐᕙᒪᖓᓂ. 

2. ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᑦ ᑐᕌᖅᑎᑦᑎᔭᕆᐊᓕᑦ ᐃᓕᓐᓂᐊᕌᓂᒍᓯᐊᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᒃᑲᓐᓂᕐᓂᕐᒧᑦ 

ᐃᓚᐅᖃᑕᐅᔾᔪᑎᒥᒃ ᐃᖅᑲᓇᐃᔮᒧᑦ, ᐱᓕᕆᔨᒻᒪᕆᐅᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᓯᓐᓈᑦ ᐃᖅᑲᓇᐃᔭᕐᓂᖅ ᐱᔭᕆᐊᖃᖅᑎᑕᕐᒧᑦ 

ᓄᓇᕗᒻᒥ ᒐᕙᒪᒃᑯᓐᓄᑦ ᐱᔪᓐᓇᕈᑎᖃᕈᓐᓇᖅᓯᓇᓱᖕᓂᕐᒧᑦ, ᐃᓚᐅᑎᑦᑎᔪᓐᓇᕐᖢᓂᓗ:    

 ᖃᕆᑕᐅᔭᒃᑯᑦ ᐃᓕᓐᓂᐊᒐᒃᓴᑦ ᑐᕌᖅᑎᑦᑎᔪᑦ ᓯᓚᑦᑐᖅᓴᕐᕕᖕᒥ ᐃᓚᐅᖃᑕᐅᔾᔪᑎᒥᒃ, ᐃᓕᓐᐊᕇᖅᓯᒪᙱᑦᑐᓄᑦ 

ᐃᓕᓐᓂᐊᕌᓂᒍᓯᐊᖅ ᐊᒻᒪ ᐃᓕᓐᓂᐊᕌᓂᖕᓂᑰᓗᓂ ᐃᓕᓐᓂᐊᕌᓂᒍᓯᐊᖅ;    

 ᐅᐸᒍᑎᓯᒪᓗᓂ ᐅᐸᖃᑦᑕᕐᓂᖅ ᐊᒻᒪ ᐅᖓᓯᑦᑐᒃᑯᑦ ᐃᓕᑉᐸᓕᐊᓂᖅ; ᐊᒻᒪᓗ  

 ᐅᓪᓗᓕᒫᖅ ᐊᒻᒪ ᐅᓪᓗ ᓇᑉᐸᖓᒍᑦ ᐃᓕᓐᓂᐊᕐᓂᖅ.  

 

ᐊᒫᖅᑖᕐᓂᖅ ᐃᑲᔪᖅᑐᐃᔪᖅ ᐊᑯᓂᐅᔪᒃᑯᑦ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᕐᒥᒃ ᐃᓕᓐᓂᐊᕐᓗᓂ ᐃᓕᓐᓂᐊᕐᕕᒃ ᐱᓕᕆᕝᕕᖏᓐᓂ ᓄᓇᕗᒻᒥ 
ᓇᓂᑐᐃᓐᓇᕐᓗ ᑲᓇᑕᒥ.  

ᐱᓕᕆᐊᑦ ᐱᔭᒃᓴᓪᓗ 

ᓯᕗᒧᐊᖃᑎᒌᑦ ᐱᓕᕆᕝᕕᖓ, ᐃᖅᑲᓇᐃᔭᖅᑐᓕᕆᔨᒃᑯᑦ 
ᓯᕗᒻᒧᐊᖃᑎᒌᑦ ᐃᒪᐃᓐᓂᐊᖅᑐᑦ:  

 ᐃᖅᑲᓇᐃᔮᓄᑦ ᐱᕙᒌᔭᐃᓂᕐᒧᑦ ᐃᑲᔪᖅᐸᒡᓗᑎᒃ ᐃᖅᑲᓇᐃᔭᖅᑎᓂᒃ ᐱᖃᓯᐅᑎᓪᓗᓂᑦ ᐅᖃᖃᑎᖃᕐᓂᖅ ᓂᕈᐊᕆᔭᒃᓴᓂᑦ, 

ᐱᔭᕆᐊᖃᕈᓂᓗ; 

 ᓇᓗᓇᐃᔭᕐᓗᒍ ᖃᓄᖅ ᐱᓕᕆᐊᒃᓴᖅ ᐃᖏᕐᕋᖕᒪᖔᑦ, ᐱᖃᓯᐅᑎᓪᓗᓂᑦ ᑮᓇᐅᔭᑎᒍᑦ ᐊᒃᑑᑎᓇᔭᖅᑐᑦ ᐊᒻᒪ ᐅᑎᕆᐊᖃᕐᓂᖅ 

ᐃᖅᑲᓇᐃᔮᒧᑦ ᓄᓇᕗᑦ ᒐᕙᒪᒃᑯᓐᓄᑦ; 

 ᐃᑲᔪᖅᐸᒡᓗᑎᑦ ᐋᖅᑭᒃᓱᐃᓂᕐᒥᒃ ᐃᖅᑲᓇᐃᔭᕈᓐᓇᓛᖅᑐᓂᒃ ᓈᒻᒪᑦᑎᐊᖅᑐᒥ ᐱᓕᕆᕝᕕᖕᒥ, ᐱᔭᕆᐊᖃᕈᓂᓗ; 

 ᓈᓴᐅᑎᖃᓕᖅᑎᓪᓗᒍ ᐃᖅᑲᓇᐃᔭᖅᑎ ᓯᕗᒻᒧᐊᖃᑎᒌᖕᒥᑦ ᐃᖅᑲᓇᐃᔮᒥᖕᓂ ᓄᖅᑲᖓᑎᓪᓗᒍ;  

 ᐊᑭᓕᖅᓱᕐᓗᒋᑦ ᐃᓕᓐᓂᐊᕐᓂᖕᒧᑦ ᐊᑭᓕᕆᐊᓖᑦ ᐊᑭᓕᖅᓱᕐᓗᒍᓗ ᑮᓇᐅᔭᓕᐊᒥᖕᓂᑦ. 

 

ᓯᕗᒧᐊᖃᑎᒌᑦ ᐱᑎᑦᑎᓗᑎᒃ ᐅᑯᓇᓂ ᐃᑲᔫᑎᒃᓴᓂᒃ ᐃᖅᑲᓇᐃᔭᖅᑎᓄᑦ ᐊᒫᖅᑖᕐᓂᒃᑯᑦ ᓄᖅᑲᖓᑎᓪᓗᒋᑦ, ᐅᖃᖃᑎᒌᒍᑕᐅᓯᒪᔪᖅ 

ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᔭᐃᓕᕆᔨᒻᒪᕆᖕᒧᑦ: 

 ᐃᓕᓐᓂᐊᒐᒃᓴᒥᑦ ᓂᕈᐊᕐᓂᖅ 

 ᐊᒃᑐᐊᓂᓕᒃ ᐃᓕᓐᓂᐊᕐᓂᕐᒧᑦ ᐱᓕᕆᕝᕕᖕᒥ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᖅᑎᑦ ᐃᑲᔪᖅᑕᐅᕝᕕᖓᑦ 

 ᐃᓕᑦᑎᕙᓪᓕᐊᓂᖅ ᐃᓕᓐᓂᐊᕐᓂᕐᒧᓪᓗ ᐊᔪᙱᓐᓃᑦ 

 ᐃᓕᓴᐃᓂᖅ ᐃᓅᓂᕐᒥᒃ ᖃᓪᓗᓈᑦ ᓄᓇᖓᓂ 

 ᐃᑲᔪᖅᑕᐅᓂᖅ ᓇᓂᓯᓇᓱᒃᓗᓂ ᓈᒻᒪᒃᑐᒥᒃ ᐃᖅᑲᓇᐃᔮᕆᕝᕕᒋᓂᐊᖅᑕᒥᒃ ᑐᕌᕆᓗᒍ ᐃᖅᑲᓇᐃᔭᕐᕕᒃ ᐊᐅᔭᒃᑯᑦ 

ᐃᓕᓐᓂᐊᕐᓂᕐᓂ ᐅᑎᕐᓗᓂᓗ ᓄᓇᕗᒻᒥ ᒐᕙᒪᖓᓄᑦ 
 
ᐃᑲᔪᖅᐸᒡᓗᓂᑦ ᐊᓯᖏᒍᓪᓗ ᐃᑲᔪᖅᑐᐃᕙᒡᓗᓂᑦ ᐃᖅᑲᓇᐃᔭᖅᑎᐅᑉ ᐃᓚᖏᓐᓂᑦ ᐸᓚᐅᒻᒥᖁᓪᓗᒍᑦ ᓅᑦᑕᕆᐊᖃᕐᓂᖅ ᓄᓇᓕᖓᑦᑕ 

ᐊᓯᐊᓄᑦ.  

 

ᐱᓕᕆᐊᒃᓴᒧᑦ ᐃᓚᐅᖃᑕᐅᔪᑦ  
ᐃᖅᑲᓇᐃᔭᖅᑏᑦ ᐃᓚᐅᖃᑕᐅᔪᑦ ᐊᒫᖅᑖᕐᓂᖕᒥᑦ ᐃᒪᐃᓐᓂᐊᖅᑐᑦ:  

 ᐱᓕᕆᖃᑎᒋᓗᒍ ᐃᖅᑲᓇᐃᔮᓄᑦ ᐸᕐᓇᐃᔨᒻᒪᕆᑦ ᓇᓗᓇᐃᖅᓯᓗᓂ ᐃᖅᑲᓇᐃᔮᖓᓄᑦ ᑐᕌᒐᕆᔭᐅᔪᑦ, ᐃᓕᑉᐸᓪᓕᐊᓂᕐᒧᑦ 

ᑎᑭᑕᐅᓇᓱᐊᖅᑐᑦ, ᐊᔾᔨᒌᖏᑦᑐᑦ ᐃᓕᑕᐅᔪᓐᓇᖅᑐᑦ, ᐊᒻᒪᓗ ᐱᔭᕇᕐᓗᓂᒋᑦ ᐅᕝᕙᓗᓃᑦ ᓄᑖᖑᕆᐊᖅᑎᓪᓗᓂᒋᑦ 

ᐃᖅᑲᓇᐃᔮᒥᓄᑦ ᐱᔭᕇᖅᓯᒪᔭᖏᓐᓄᑦ ᐅᓂᒃᑳᓕᐊᖑᓯᒪᔪᑦ ᑐᖅᑯᖅᓯᒪᔪᑦ (CAR).  

 ᐃᓚᐅᕙᒡᓗᓂ ᐃᖅᑲᓇᐃᔮᒥᒃ ᕿᒥᕐᕈᓂᕐᒥᒃ ᐱᔭᕆᐊᖃᖅᑎᑕᐅᒍᓂ ᐱᓇᔪᒃᑐᒥᑦ  

 ᐅᖃᖃᑎᒋᓗᒍ ᐃᖅᑲᓇᐃᔮᓄᑦ ᐸᕐᓇᐃᔨ ᖃᓄᖅ ᐱᔪᒪᓂᖃᖅᑎᒋᖕᒪᖔᑦ ᐃᖅᑲᓇᐃᔮᒥᑦ ᓇᐅᒃᑰᕈᒪᖕᒪᖔᓪᓘᓐᓃᑦ ᐊᒻᒪ ᑭᓱᒥᒃ 

ᓯᓚᑦᑐᖅᓴᕐᕕᖕᒥᑦ ᐃᓕᓐᓂᐊᕈᒪᖕᒪᖔᑦ.   

 ᑲᒪᒋᔭᐃᓐᓇᕆᓗᒋᑦ ᑎᑭᐅᒪᔭᐅᔭᕆᐊᓖᑦ ᐱᓇᓱᐊᕐᓂᖕᒧᑦ ᐱᓕᕆᐊᒃᓴᒥᑦ ᐊᒻᒪ ᐃᓕᓐᓂᐊᕐᕕᖕᓄᑦ.  

 ᑐᓴᐅᒪᖃᑎᒋᖃᑦᑕᐃᓐᓇᕐᓗᒍᑦ ᐃᖅᑲᓇᐃᔮᓄᑦ ᐸᕐᓇᐃᔨ ᐱᓕᕆᐊᒃᓴᓕᕆᓂᓕᒫᕐᓂᑦ. ᖃᓄᖅ ᖃᓄᑎᒋᓗ 

ᑐᓴᐅᒪᖃᑎᒌᖕᓂᐊᕐᒪᖔᑦ ᐊᖏᖃᑎᒌᒍᑕᐅᓂᐊᖅᑐᖅ ᐱᒋᐊᕐᓕᖅᑎᓪᓗᒍᑦ ᐱᓕᕆᐊᒃᓴᖅ.   

 ᑐᓂᕙᒡᓗᒍᑦ ᐃᓕᓐᓂᐊᕈᑎᕕᑦ ᖃᓄᐃᑉᐸᓪᓕᐊᓂᖏᑦᑕ ᒥᒃᓵᓄᑦ ᐃᖅᑲᓇᐃᔮᓄᑦ ᐸᕐᓇᐃᔨ ᐱᓇᓱᐊᕈᓯᑦ ᒪᕐᕉᒃ ᐃᓗᐊᓂ 

ᑐᓂᔭᐅᓚᐅᖅᑎᓪᓗᑎᑦ ᐃᓕᓐᓂᐊᕐᕕᖕᒥᑦ. 

 ᖃᖓᑦᑕᐅᑎᕕᑦ ᒥᒃᓵᓄᑦ ᑐᓴᐅᒪᑎᓪᓗᒍᑦ ᐸᕐᓇᐃᔨ ᐋᖅᑭᒃᓱᐃᔪᓐᓇᖁᓪᓗᒍᑦ ᐃᖅᑲᓇᐃᔮᒃᓴᕐᓂᑦ. 

 ᑐᓴᖅᑎᑉᐸᒡᓗᒍᑦ ᐸᕐᓇᐃᔨ ᖃᓄᑐᐃᓐᓇᖅ ᐊᓯᔾᔨᕈᔾᔨᒍᕕᑦ ᐊᒃᑑᑎᑐᐃᓐᓇᕆᐊᓕᖕᒥᑦ ᕿᓚᒻᒥᐅᓂᖅᐹᒃᑯᑦ.  

ᐱᓕᕆᕝᕖᑦ  
ᑕᒪᐃᓐᓂ ᐱᓕᕆᕝᕖᑦ ᐃᑲᔪᖅᑐᐃᓐᓂᐊᖅᑐᑦ ᐱᓕᕆᐊᒃᓴᒥᑦ ᐃᒪᐃᓪᓗᑎᒃ: 

 ᓇᓗᓇᐃᕆᓗᑎᒃ ᐊᔾᔨᐅᙱᑦᑐᓂᒃ ᐃᓐᓄᒐᒃᓴᐅᑦᑎᐊᙱᑦᑐᓂᒡᓗ ᐃᖅᑲᓇᐃᔮᒃᓴᓂᑦ ᐊᒻᒪ ᑐᓴᐅᒪᑎᓪᓗᒋᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ ᑕᒪᑐᒥᖓ 

 ᐱᕙᓪᓕᐊᓂᕆᔭᐅᔪᓂᒃ ᕿᒥᕐᕈᕙᒡᓗᒍᑦ ᐅᖃᖃᑎᖃᖅᐸᒡᓗᒍᓗ ᐃᖅᑲᓇᐃᔮᒃᓴᑦ ᒥᒃᓵᓄᑦ ᐃᓄᖕᓄ ᐃᖅᑲᓇᐃᔭᖅᑎᓄᑦ;  

 ᐃᑲᔪᖅᓯᕐᓗᒋᑦ ᐱᓇᓱᐊᖁᓗᒋᓗ ᐃᖅᑲᓇᐃᔭᖅᑏᑦ ᑐᓴᐅᒪᖃᑎᖃᕐᓂᖕᒧᑦ ᐸᕐᓇᐃᔨᒥᑦ ᐅᖃᖃᑎᒌᖁᓪᓗᒋᑦ ᐃᓱᒪᓕᐅᕆᔭᒃᓴᓂᑦ 

ᐱᔪᓐᓇᕈᑕᐅᔪᓂᒡᓗ.  

 ᐊᔪᕐᓇᙱᒃᑯᓂᑦ, ᐊᖏᖃᑎᒋᓗᒍᑦ ᓴᒃᑯᑦᑎᓂᐊᕐᓂᖕᒧᑦ ᐃᖅᑲᓇᐃᔭᖅᑎᒥᒃ ᐃᓚᐅᖃᑕᐅᓂᕆᔭᖓᓄᑦ ᐱᓕᕆᐊᒃᓴᒥᑦ. 

 

ᓂᕈᐊᕆᔭᖅ ᐱᓕᕆᕝᕕᒃ 
ᓂᕈᐊᕆᔭᖅ ᐃᖅᑲᓇᐃᔭᕐᕕᒃ ᑲᒪᒋᔭᖃᕈᓐᓇᖅᑐᖅ ᐃᓚᐅᖃᑕᐅᔫᑉ ᐱᕙᓪᓕᐊᓂᖓᓂᒃ ᐃᒪᓐᓇ:   

 ᐃᓂᖃᖅᑎᓪᓗᒍ ᐃᖅᑲᓇᐃᔮᒥᒃ ᕿᒥᕐᕈᔪᒪᔪᖅ ᐃᓄᖕᒥ ᐃᖅᑲᓇᐃᔭᖅᑎᒥᒃ ᐊᔾᔨᐅᙱᑦᑐᒧᑦ ᐃᓐᓄᒐᒃᓴᐅᑦᑎᐊᙱᑦᑐᒧᓘᓐᓃᑦ 

ᐃᖅᑲᓇᐃᔮᒧᑦ.  

 ᐱᑎᑦᑎᓗᑎᒃ ᐃᖅᑲᓇᐃᔮᒥᒃ ᐊᐅᔭᒃᑯᑦ ᓄᖅᑲᖓᓐᓇᒥ, ᐃᖅᑲᓇᐃᔮᖅ ᑐᑭᖏᓐᓂ, ᐱᓕᕆᔨᒻᒪᕆᐅᓂᕐᒧᑦ ᑐᕌᕆᔭᕐᓂ ᐱᔭᕆᐊᓕᑦ 

ᐊᑐᖅᑕᐅᒋᐊᖃᕐᓂᖏᓐᓄᑦ.  

 ᐱᔪᓐᓇᖅᑎᑦᑎᓂᖅ ᐃᖅᑲᓇᐃᔮᒥᒃ ᐃᖅᑲᓇᐃᔭᖅᑎ ᐊᖏᕐᕋᕆᓗᒍ ᐃᖅᑲᓇᐃᔮᖃᖁᓪᓗᒍ ᑐᕌᕆᔭᕐᒥ ᐃᖅᑲᓇᐃᔭᕐᕕᖕᒥ 

ᐃᓕᓐᓂᐊᕌᓂᓚᐅᙱᑎᓪᓗᒍ. 

 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᑲᑎᒪᔨᕋᓛᖏᑦ 
ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᖅᑭᒃᓯᓗᓂ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ 

ᑲᑎᒪᔨᕋᓛᓂᑦ ᑲᒪᒋᔭᖃᖅᑐᓂ ᕿᒥᕐᕈᓂᕐᓂ ᑕᒪᐃᓐᓂᒃ ᐱᓇᔫᑎᓂᒃ ᐊᒫᖅᑖᕐᓂᕐᒥᑦ. ᖃᓄᐃᓕᖓᓂᖓ ᑲᑎᒪᔨᕋᓛᑦ 

ᐃᓱᒪᓕᐅᕐᓂᖓᒎᕐᓂᐊᖅᑐᑦ ᒥᓂ[ᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓂ, ᐃᓚᐅᑎᑦᑎᔪᓐᓇᕐᓗᑎᒃᓗ ᑭᒡᒐᖅᑐᐃᔪᓂᒃ 

ᑐᕌᕆᔭᕐᒥ ᐃᖅᑲᓇᐃᔭᕐᕕᖕᓂ. ᐊᑖᓃᑦᑐᑦ ᐃᓱᒪᒋᔭᐅᔭᕆᐊᓕᑦ ᕿᒥᕐᕈᔭᐅᑎᓪᓗᒋᑦ ᐱᓇᔫᑎᑦ:  

 ᓄᓇᕗᒻᒥ ᒐᕙᒪᖓᑦ ᐃᓄᐃᑦ ᐃᖅᑲᓇᐃᔭᖅᑎᑦ ᐱᕙᒌᔭᐅᑦ ᓇᖕᒥᓂᖃᕐᓂᕐᒧᓪᓗ ᐱᕙᒌᔭᐅᑦ ᑐᕌᒐᖏᑦ;  

 ᐃᖅᑲᓇᐃᔮᒃᓴᑦ ᖃᐅᔨᔭᑦ ᐱᑐᐃᓐᓇᐅᙱᑦᑐᑦ ᐃᓂᑖᕆᔭᒃᓴᐅᙱᑦᑐᓪᓘᓐᓃᑦ;  

 ᐊᒃᑐᐊᓂᕆᔭᖓ ᑐᒃᓯᕋᖅᑕᒥ  ᐃᓕᓐᓂᐊᕈᑎᒋᔭᐅᓂᐊᖅᑐᓄᑦ ᑭᒡᒐᖅᑐᕐᓗᒋᑦ ᓯᕗᓂᒃᓴᒧᓪᓘᓐᓃᑦ 

ᐱᓕᕆᐊᒃᓴᐅᓂᐊᖅᑐᓂ;  

 ᐊᑯᓂᐅᑎᒋᓂᖓ ᒐᕙᒪᒃᑯᑦ ᐃᖅᑲᓇᐃᔭᕐᕕᖓᓂ ᐱᓇᔪᒃᑑᑉ,  ᐊᑯᓂᐅᑎᒋᓂᖓ ᖃᖓᒃᑯᑦ ᒫᓐᓇ 

ᐃᖅᑲᓇᐃᔮᖏᓐᓂ, ᐱᓇᓱᒍᑎᓕᐊᕆᓯᒪᔭᖏᑦ ᐊᔪᕈᓐᓃᕐᓂᕐᓂ ᖃᐅᔨᒪᓕᕐᓂᕐᓂᒃᓗ; 

 ᐃᖅᑲᓇᐃᔮᖓ ᖃᓄᐃᓕᖓᒻᒪᖔᑦ ᐱᓇᔪᒃᑐᖅ (ᓯᕗᓪᓕᐅᑎᔭᒃᓴᐅᑎᑕᐅᓂᐊᖅᑐᑦ ᐱᔪᓐᓇᕈᑎᖃᖅᑐᓄᑦ 

ᐃᖅᑲᓇᐃᔭᓚᐅᑲᖕᓂᕐᒧᑦ ᐃᖅᑲᓇᐃᔭᖅᑎᓄᑦ); 

 ᐱᓇᔪᒃᑑᑉ ᒫᓐᓇ ᖃᐅᔨᒪᔭᖏᑦ, ᐊᔪᙱᑕᖏᑦ ᐊᒻᒪ ᐱᓕᕆᔪᓐᓇᕐᓂᖏᑦ;  

 ᐃᒪᓐᓇᐅᒐᓗᐊᖅᐸᑦ ᐱᓇᔪᒃᑑᑉ ᐱᓕᒻᒪᒃᓴᕐᓂᖓ ᐊᒻᒪ ᐱᕙᓪᓕᐊᓂᕐᒧᑦ ᐱᕙᒌᔭᐅᑦ, ᐊᕐᕌᒍᑕᒫᑦ ᐱᓕᕆᔾᔪᓯᖓᒍᑦ 

ᖁᕝᕙᕆᐊᖅᑕᐅᓂᖅ ᐊᒻᒪᓘᓐᓃᑦ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᕙᒌᕐᓂᕐᒧᑦ ᑎᑎᖅᑲᑦ ᐃᑲᔪᖅᑐᑦ ᐅᐸᒍᑎᔾᔪᑎᖏᓐᓄᑦ 

ᐃᓕᓐᓂᐊᕐᕕᒋᔭᖓᓂ;   

 ᐃᑲᔪᖅᓱᖅᑕᐅᓂᖅ ᒫᓐᓇ ᐃᑦᖅᑲᓇᐃᔭᕐᕕᒋᔭᖏᓐᓂ ᐊᒻᒪ ᑐᕌᒐᕆᔭᖓᓂ ᐃᖅᑲᓇᐃᔭᕐᕕᖕᒥ; ᐊᒻᒪᓗ  

 ᓯᕗᓪᓕᐅᔾᔭᐅᓂᐊᖅᑐᑦ ᐃᓕᓐᓂᐊᕌᓂᒍᑎᑦ ᐱᓕᕆᐊᓄᑦ.   

ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖃᕐᓂᐊᖅᑐᑦ ᖃᐅᔨᒃᑲᕐᓗᒍ ᐃᖅᑲᓇᐃᔭᖅᑎ ᑎᑎᖅᑲᑎᒍᑦ 

ᐱᓇᔫᑎᖓ ᐊᖏᖅᑕᐅᖕᒪᖔᑦ ᐱᖁᔭᐅᙱᒻᒪᖔᓪᓘᓐᓃᑦ ᐃᓗᐊᓂ 30 ᐅᓪᓗᑦ ᐱᔭᕇᖅᑎᓪᓗᒍ ᐱᓇᔫᑎᒧᑦ ᐃᓱᓕᕝᕕᒃᓴᖓ. 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐅᓂᒃᑲᐅᓯᐅᖃᑦᑕᕐᓂᐊᖅᑐᑦ ᐃᓄᖕᓂᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐱᕙᒌᔭᕐᓂᕐᒧᑦ ᑲᑎᒪᔨᕋᓛᓄᑦ ᐊᒻᒪ 

ᐱᓕᕆᖃᑎᖃᖅᐸᓪᓕᐊᓂᕐᒧᑦ ᑲᑎᒪᔨᕋᓛᓄᑦ ᐱᓕᕆᐊᒃᓴᐅᑉ ᒥᒃᓵᓄᑦ ᐊᒻᒪ ᓴᖅᑭᑉᐸᓪᓕᐊᔪᓂᒃ.  

 
ᐱᓕᕆᔾᔪᓯᖅ  

 
ᓇᓃᓐᓂᖓ 1: ᕿᓂᕐᓂᖅ 
1. ᐃᓄᐃᑦ ᐃᖅᑲᓇᐃᔭᖅᑏᑦ ᐃᓱᒪᒋᔭᐅᔪᒪᔪᑦ ᐊᒫᖅᑖᕐᓂᖕᒧᑦ ᖃᐅᔨᒋᐊᕆᐊᖃᖅᐳᖅ ᐸᕐᓇᐃᔨᒥᒃ, ᓯᕗᒻᒧᐊᖃᑎᒌᑦ, 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪ ᐱᔭᕇᕐᓗᒍᑦ ᓄᑖᙳᕆᐊᕐᓗᒍᓘᓐᓃᑦ ᐃᖅᑲᓇᐃᔮᓄᑦ ᑎᑭᐅᑎᓯᒪᔭᑎᑦ. ᐃᖅᑲᓇᐃᔭᖅᑎ 

ᐊᒻᒪ ᐸᕐᓇᐃᔨ ᕿᒥᕐᕈᓗᑎᒃ ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒧᑦ ᑎᑭᐅᑎᔪᒪᔭᖏᓐᓂᑦ, ᐃᓕᓐᓂᐊᕐᓂᖏᓐᓂᒃ, ᐊᒻᒪ 

ᐱᓕᕆᖃᑦᑕᖅᓯᒪᓂᑯᖏᓐᓂᒃ; ᕿᒥᕐᕈᓗᑎᒃ ᓄᓇᕗᑦ ᒐᕙᒪᖓᓂ ᐃᓐᓄᒐᒃᓴᐅᑦᑎᐊᙱᑦᑐᓂᒃ; ᐃᓱᒪᒃᓴᖅᓯᐅᕐᓗᑎᒡᓗ 

ᐊᒫᖅᑖᕐᓂᖅ ᐊᓯᖏᓪᓘᓐᓃᑦ ᐃᖅᑲᓇᐃᔮᒧᑦ ᐱᕙᓪᓕᐊᔾᔪᑏᑦ ᐊᑑᑎᓇᔭᕐᒪᖔᖏᓐᓂᒃ.    

 

2. ᐃᓄᐃᑦ ᐃᖅᑲᓇᐃᔭᖅᑏᑦ ᐱᓇᓱᐊᕈᒪᔪᑦ ᐊᒫᖅᑖᕐᓂᕐᒥᑦ ᑲᑎᖃᑎᖃᕆᐊᖃᖅᐳᑦ ᐊᖓᔪᖅᑳᒥᖕᓂᑦ ᐅᖃᖃᑎᒋᓗᓂᐅᒃ 

ᖃᑯᒎᓇᔭᕐᒪᖔᑦ, ᖃᓄᖅ ᐊᑑᑎᓇᔭᕐᒪᖔᑦ, ᐊᓯᖏᓐᓂᒡᓗ ᐃᓱᒪᓕᐅᕆᔭᒃᓴᓂᑦ.  

 

3. ᐃᖅᑲᓇᐃᔭᖅᑎ ᐱᓇᔪᒍᓐᓇᕈᓂ ᐱᓕᕆᐊᒃᓴᒥ, ᕿᓂᕈᓐᓇᖅᑐᑦ ᐃᖅᑲᓇᐃᔮᒥᒃ ᖃᐅᔨᓴᒐᒃᓴᓂᒃ ᕿᒥᕐᕈᓗᒋᑦ ᐱᓕᕆᐊᒃᓴᖏᑦ, 

ᑲᒪᒋᔭᒃᓴᖏᑦ, ᐃᖅᑲᓇᐃᔮᓪᓗ ᖃᓄᐃᓕᖓᓂᕆᔭᖓᓂ ᐅᕝᕙᓘᓐᓃᑦ ᐃᖅᑲᓇᔮᒧᑦ ᓇᐅᒃᑰᕈᒪᓂᕆᔭᖓᓂᑦ 

ᐱᓇᔪᒡᕕᒋᔪᒪᔭᖏᓐᓂᒃ.  

ᐃᖅᑲᓇᐃᔮᒥᒃ ᖃᐅᔨᓴᕐᓂᖅ ᐋᖅᑭᒃᑕᐅᓯᒪᓪᓗᐊᖅᑐᖅ ᐃᖅᑲᓇᐃᔭᖅᑏᑦ ᕿᒥᕐᕈᔪᓐᓇᕐᓂᐊᖕᒪᑕ:  

 ᐃᖅᑲᓇᐃᔮᒧᑦ ᐱᓕᕆᐊᒃᓴᑯᓘᔭᖏᓐᓂᒃ 

 ᑲᒪᒋᔭᒃᓴᖏᑦ ᐱᔪᓐᓇᐅᑎᖃᖅᑎᒋᓂᖓᓗ ᐃᖅᑲᓇᐃᔮᑉ 

 ᐃᖅᑲᓇᐃᔮᑉ ᖃᓄᐃᑦᑑᓂᖏᑦ ᓲᕐᓗ:  

o ᐃᓛᒃᑰᖓᖕᒪᖔᑦ ᐃᖅᑲᓇᐃᔭᖃᑎᖃᕐᒪᖔᓪᓘᓐᓃᑦ 

o ᐃᑲᕐᕋᕆᔭᐅᕙᒃᑐᑦ ᐅᓪᓗᒃᑯᑦ, ᓂᑭᑦᑖᕐᓗᑎᒃ ᐃᑲᕐᕋᕆᔭᐅᕙᒃᑐᑦ, ᐊᔾᔨᒌᙱᑦᑐᒃᑯᓪᓘᓐᓃᑦ 

ᐃᑲᕐᕋᕆᔭᐅᕙᒃᑐᑦ 

o ᑎᑎᕋᕐᕕᖕᒥᑦ, ᓯᓚᒥ ᓇᓂᑯᓘᔭᕐᓘᓐᓃᑦ 

o ᐃᓄᖕᓂᑦ ᐱᓕᕆᔾᔪᑎᓂᒡᓘᓐᓃᑦ, ᖃᕋᓴᐅᔭᕐᓂᒡᓘᓐᓃᑦ ᐊᓯᖏᓪᓗ 

 ᐊᔾᔨᒌᙱᓪᓗᑎᒃ ᐱᓕᕆᐊᒃᓴᖏᑦ ᖃᐅᑕᒫᖅ 

 

ᐃᖅᑲᓇᐃᔭᖅᑐᓕᕆᔨᒃᑯᑦ ᐊᐅᓚᑦᑎᔨᖏᑦ ᑕᒪᐃᓐᓂ ᐱᓕᕆᕝᕕᖕᓂᑦ ᐃᑲᔪᕐᓂᐊᖅᑐᑦ ᐊᖏᖅᑕᐅᑎᑦᑎᓇᓱᐊᕐᓂᖕᒥᑦ 

ᒥᓂᔅᑕᐅᑉ ᑐᒡᓕᖏᓐᓂᑦ ᐊᖏᕐᕋᖓᓂ ᑐᕌᕆᔭᖓᓂᒡᓗ ᐱᓕᕆᕝᕕᖕᒥᑦ ᐃᖅᑲᓇᐃᔮᒥᒃ ᕿᒥᕐᕈᔪᒪᓂᕐᒧᑦ, 

ᕿᓚᒻᒥᐅᓛᕆᓇᔭᖅᖢᓂᐅᒃ ᐱᓇᓱᐊᕈᓯᖅ ᐊᑕᐅᓯᖅ ᐊᑯᓂᐅᓛᕆᓗᓂᐅᒃ ᐱᓇᓱᐊᕈᓯᑦ ᑎᓴᒪᓄᑦ. ᐃᖅᑲᓇᐃᔭᖅᑐᓕᕆᔨᒃᑯᑦ 

ᐊᑭᓕᖅᓱᐃᓂᐊᖅᑐᑦ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᒥᒃ ᕿᒥᕐᕈᑎᓪᓗᒍᑦ. 

 
4. ᐱᔭᕇᖅᓯᓚᐅᖅᑎᓪᓗᒍᑦ ᐃᖅᑲᓇᐃᔮᒥᒃ ᕿᒥᕐᕈᓂᕐᒥᑦ, ᐃᖅᑲᓇᐃᔭᖅᑎ ᐅᖃᖃᑎᖃᕐᓂᐊᖅᑐᖅ ᐊᑐᓵᖅᑕᖓᑦᑕ ᒥᒃᓵᓄᑦ 

ᐸᕐᓇᐃᔨᒧᑦ ᐊᒻᒪ ᑐᕌᕆᔭᖓᑦᑕ ᐱᓕᕆᕝᕕᐅᑉ ᑭᒡᒐᖅᑐᐃᔨᖓᓂᑦ. ᐱᔾᔪᑎᒋᔭᖓ ᓇᓗᓇᐃᕈᑕᐅᔪᒪᓪᓗᓂᑦ ᐃᖅᑲᓇᐃᔭᖅᑎ 

ᑐᑭᓯᐅᒪᑦᑎᐊᕋᓗᐊᕐᒪᖔᑦ ᐃᖅᑲᓇᐃᔮᒥᒃ, ᐅᖃᖃᑎᒌᒃᑲᓐᓂᖁᓪᓗᒋᓗ ᐃᖅᑲᓇᐃᔭᖅᑎ ᐊᒻᒪ ᑐᕌᕆᔭᖓ ᐱᓕᕆᕝᕕᒃ 

ᐱᔪᓐᓇᐅᑎᒋᔭᐅᔭᕆᐊᓖᑦ ᒥᒃᓵᓄᑦ.   

5. ᐃᖅᑲᓇᐃᔭᖅᑎ ᐅᖃᖃᑎᖃᓕᕋᔭᖅᑐᖅ ᓂᕈᐊᕆᔭᒃᓴᑦ ᐃᓕᓐᓂᐊᕈᑕᐅᔭᕆᐊᓕᖕᓂᑦ ᐊᔪᙱᓐᓂᕆᔭᖏᓐᓂᒃ ᐸᕐᓇᐃᔨᒧᑦ. 

ᑖᓐᓇ ᐱᖃᓯᐅᔾᔨᓂᐊᖅᐳᖅ ᐃᓱᒪᒃᓴᖅᓯᐅᕈᑕᐅᔭᕆᐊᓕᖕᓂᑦ ᓂᕈᐊᕋᓱᐊᓕᖅᑎᓪᓗᒍᑦ (ᐃᓚᒌᓄᑦ, ᑮᓇᐅᔭᑎᒍᑦ, ᓅᓐᓂᕐᒧᑦ) 

ᐊᒻᒪ ᐃᓚᐅᓕᖃᑕᐅᓇᓱᐊᕐᓂᖕᒧᑦ ᓯᓚᑦᑐᖅᓴᕐᕕᖕᒥᑦ ᓯᓚᑦᑐᖅᓴᕐᕕᒡᔪᐊᕐᒥᓘᓐᓃᑦ. 

ᓇᓃᓐᓂᖓ 2: ᐱᓇᔫᑦ ᐊᒻᒪ ᐃᓱᒪᓕᐅᕆᓂᖅ  
1. ᐃᖅᑲᓇᐃᔭᖅᑎᐅᔪᖅ ᐱᔭᕇᖅᓯᔪᓐᓇᖅᑐᖅ ᐱᓇᔫᒻᒥᒃ ᐊᒫᖅᑖᕐᓂᕐᒧᑦ, ᐊᑎᓕᐅᖅᑕᐅᔭᕆᐊᖃᖅᖢᓂ ᒥᓂᔅᑕᐅᑉ ᑐᒡᓕᐊᓂᑦ 

ᐃᖅᑲᓇᐃᔭᖅᑎᐅᑉ ᐱᓕᕆᕝᕕᖓᓂ. ᐸᕐᓇᐃᔨ ᑐᓐᓂᖅᑯᑎᖃᕐᓗᓂᑦ ᐱᔭᕇᖅᓯᒪᔪᒥᒃ ᐱᓇᔫᒻᒥᒃ ᒥᓂᔅᑕᐅᑉ ᑐᒡᓕᐊᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᕿᒥᕐᕈᔭᒃᓴᕆᓗᓂᐅᒃ ᐃᓱᒪᓕᐅᕆᔾᔪᑎᒋᔭᒃᓴᕆᓗᓂᐅᒡᓗ ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᔩᑦ 

ᑲᑎᒪᔨᕋᓛᖏᑦᑕ. ᐱᓇᔫᑦ ᐊᑐᐃᓐᓇᐅᔪᖅ ᐃᓚᒍᑖ "A"−ᒥᑦ.  

 

2. ᐱᓕᕆᐊᒃᓴᕆᔭᖓ ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᕋᓛᖏᑦᑕ ᕿᒥᕐᕈᕙᒡᓗᑎᒃ ᐃᓱᒪᓕᐅᕆᕙᒡᓗᑎᓗ 

ᐊᒫᖅᑖᕐᓂᕐᒧᑦ ᐱᓇᓱᐊᖅᑐᓄᑦ. ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐋᖅᑭᒃᓯᓗᓂ ᐊᒫᖅᑖᕐᓂᖅ 

ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥ ᑲᑎᒪᔨᕋᓛᓂᑦ, ᑲᒪᒋᔭᖃᖅᖢᓂ ᕿᒥᕐᕈᓂᕐᓂ ᑕᒪᐃᓐᓂ ᐱᓇᔫᑎᓂᒃ ᐊᒫᖅᑖᕐᓂᒃᑯᑦ 

ᑮᓇᐅᔭᑎᒍᑦ ᐃᑲᔪᖅᑕᐅᓇᓱᐊᖅᑐᓂᒃ. ᑲᑎᒪᔨᕋᓛᑦ ᐅᑯᓂᖓ ᐃᓚᖃᒐᔪᒃᐳᖅ: 

• ᒥᓂᔅᑕᐅᑉ ᑐᒡᓕᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᑎᒃᑯᐊᖅᑕᐅᓯᒪᔪᕐᓘᓐᓃᑦ (ᑲᑎᒪᔨᕋᓛᑦ ᐊᖑᔪᖅᑳᖓ); 

• ᑐᑭᒧᐊᒃᑎᑦᑎᔨ, ᓯᕗᒧᐊᖃᑎᒌᑦ; 

• ᒥᓂᔅᑕᐅᑉ ᑐᒡᓕᖓ ᐃᓄᓕᕆᔨᒃᑯᓐᓄᑦ (ᐊᓯᐊᓄᓪᓘᓐᓃᑦ ᐱᓕᕆᕝᕕᖕᒧᑦ ᐃᖅᑲᓇᐃᔮᖃᕈᓐᓇᖅᑐᓄᑦ 

ᐱᓕᕆᐊᒃᓴᓕᒃ ᐅᕝᕙᓗ ᑎᑎᕋᖅᓯᒪᓂᓕᒃ 23-ᑯᑦ ᐱᓕᕆᐊᒃᓴᑦ ᐅᕝᕙᓗ ᐊᖓᔪᖅᑳᑉ ᑐᒡᓕᐊᓂ BCC−ᑯᓐᓂ) 

• ᑎᒃᑯᐊᖅᑕᐅᓯᒪᔪᖅ ᓄᓇᕗᒻᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂ ᐃᖅᑲᓇᐃᔭᖅᑎ 

(ᐃᓚᐅᖃᑕᐅᙱᑦᑐᕐᓘᓐᓃᑦ ᐃᖅᑲᓇᐃᔭᖅᑎ ᑮᓇᐅᔭᓕᕆᔨᒃᑯᓐᓂᑦ, ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐊᒻᒪ 

ᒪᓕᒐᓕᐅᕐᕕᖕᒥᑦ) 

 

ᐃᓱᒪᒋᔭᖓ ᒪᓕᒡᓗᒍ ᑲᑎᒪᔨᕋᓛᑦ ᐊᖓᔪᖅᑳᖓ, ᐱᓕᕆᕝᕕᖕᒥ ᑭᒡᒐᖅᑐᐃᔨᒃᑲᓐᓂᕐᓂᑦ ᑎᒃᑯᐊᖅᓯᑐᐃᓐᓇᕆᐊᖃᖅᑐᑦ 

ᐊᒫᖅᑖᕐᓂᖅ ᐃᓕᓐᓂᐊᕐᓂᓕᕆᔩᑦ ᑲᑎᒪᔨᕋᓛᖓᓄ (ᐆᒃᑑᑦ ᑮᓇᐅᔭᓕᕆᓂᖅ/ᑎᑎᕋᕐᕕᖕᒥ ᐱᔨᑦᑎᕋᖅᑎᑦ, ᐃᓂᖓᓂ ᐅᕝᕙᓗ 

ᐱᓕᕆᔨᒻᒪᕆᒃ ᐊᓯᖏᓪᓗ) 

 

3. ᐊᒫᖅᑖᕐᓂᒃᑯᑦ ᕿᑲᕈᑎ ᐊᖏᖅᑕᐅᔪᓐᓇᖅᑐᖅ ᐊᑕᐅᓯᕐᒧᑦ ᐅᖓᑖᓄᓪᓘᓐᓃᑦ ᐊᑖᓃᑦᑐᓄᑦ ᐱᔾᔪᑎᓄᑦ: 

 ᓄᓇᕗᒻᒥ ᒐᕙᒪᒃᑯᑦ, ᑕᐃᑰᓇ ᐃᓂᖃᓕᖅᑎᑦᑎᕙᓪᓕᐊᓂᕐᒧᑦ ᑲᑎᒪᔨᕋᓛᑦ, ᓇᓗᓇᐃᖅᓯᓪᓗᑎᒃ 

ᐱᔭᕆᐊᖃᕐᓂᖓᓂᒃ ᓇᓃᓐᓂᖅ ᐃᓕᓐᓂᐊᕐᓂᕐᒧᑦ ᐱᔪᓐᓇᕈᑎᖃᕐᓂᕐᓄᓪᓗ ᐊᒃᑐᐊᓂᓕᖕᓄᑦ 

ᐃᓐᓄᒃᑕᐅᓴᕋᐃᑦᑐᓐᓇᙱᑦᑐᓄᑦ ᐃᖅᑲᓇᐃᔮᓂᑦ, ᐃᓄᒃᓗ ᐱᔪᒪᓂᖃᕐᓗᓂ ᐱᓯᒪᔭᐅᕙᒌᕆᐊᓕᖃᕐᓗᓂ 

ᐃᓯᕐᓂᕐᒧᑦ ᐱᔭᕆᐊᓕᖕᓂ ᐱᓕᕆᐊᒃᓴᒧᑦ; 

 ᐱᔪᓐᓇᑐᐃᓐᓇᕆᐊᓕᕐᔪᐊᖅ ᐃᓄᐃᑦ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᒃᓴᖅᑖᕋᓱᖕᓂᕐᒧᑦ ᐱᐅᓯᒋᐊᖅᑕᐅᔪᓐᓇᖅᑐᖅ 

ᐱᔭᕇᖅᓯᓂᒃᑯᑦ ᐃᓕᓐᓂᐊᕐᓂᕐᒥᒃ. 

 
4. ᕿᒥᕐᕈᓕᕈᑎᒃ ᐊᒫᖅᑖᕐᓂᖕᒧᑦ ᐱᓇᔫᑎᓂᒃ, ᑲᑎᒪᔨᕋᓛᑦ ᐃᓱᒪᒋᔭᖃᕐᓂᐊᖅᑐᑦ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᔪᒃᓴᓂᓪᓗ 

ᒪᒃᐱᖅᑐᒐᖅ 4-ᒦᑦᑐᓂᒃ ᖃᐅᔨᒪᔾᔪᑎᐅᔪᒥᑦ.  

 

5. ᒥᓂᔅᑕᐅᑉ ᑐᒡᓕᐊᑕ ᐃᑲᔪᖅᑎᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖃᕐᓂᐊᖅᑐᑦ ᖃᐅᔨᒃᑲᕐᓗᒍ ᐱᓇᔪᒃᑐᖅ 

ᑎᑎᖅᑲᑎᒍᑦ ᐱᓇᔫᑎᖓ ᐊᖏᖅᑕᐅᖕᒪᖔᑦ ᐱᖁᔭᐅᙱᒻᒪᖔᓪᓘᓐᓃᑦ ᐃᓗᐊᓂ 30 ᐅᓪᓗᑦ ᐱᔭᕇᖅᑎᓪᓗᒍ ᐱᓇᔫᑎᒧᑦ 

ᐃᓱᓕᕝᕕᒃᓴᖓ. 

ᓇᓃᓐᓂᖓ 3:  ᐱᓕᕆᐊᒃᓴᒥᑦ ᐱᒋᐊᕐᓂᖅ 
1. ᐃᖅᑲᓇᐃᔭᖅᑎ ᐊᖏᖅᑕᐅᒍᓂᑦ ᐊᒫᖅᑖᕐᓂᖅ ᐃᓕᓐᓂᐊᕈᑎᒧᑦ:  

(i) ᐃᖅᑲᓇᐃᔮᒥᓂᒃ ᕿᑲᓯᒋᐊᓚᐅᙱᓐᓂᕐᒥᓂ, ᓇᓗᓇᐃᕈᑎᒥᒃ ᑕᑯᑎᑦᑎᔭᕆᐊᖃᖅᐳᑦ ᐊᖏᖅᑕᐅᓂᕐᒥᓂᑦ 

ᐃᓕᓐᓂᐊᕐᕕᖕᒥᑦ. 

(ii) ᐊᑎᓕᐅᖅᓯᔭᕆᐊᖃᖅᑐᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᖅ ᐊᖏᕈᑎᒥᒃ ᐅᖃᖅᓯᒪᔪᒧᑦ 

ᐊᑐᕆᐊᓖᑦ ᒪᓕᒋᐊᓖᓪᓗ ᐊᒫᖅᑖᕐᓂᒃᑯᑦ.  

(iii) ᐃᓂᖃᓕᖅᑎᑕᐅᓗᓂᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᓕᓐᓂᐊᕐᓂᖓᓂ.  

2. ᓯᕗᒻᒧᐊᖃᑎᒌᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᑐᐃᓂᐊᖅᑐᑦ ᐃᖅᑲᓇᐃᔭᖅᑎᒥᒃ ᓅᑉᐸᓪᓕᐊᑎᓪᓗᒍᑦ ᓅᑦᑕᕆᐊᖃᕈᓂᑦ, 

ᐃᑲᔪᕈᑎᓂᒡᓘ ᖃᐅᔨᒪᑎᓪᓗᒍᑦ ᐃᓕᓐᓂᐊᕐᕕᖕᒥᙶᖅᑐᓂᒃ.  

 

3. ᑐᕌᕆᔭᑦ ᐱᓕᕆᕝᕕᒃ ᐱᖃᖅᑎᑦᑎᓇᓱᐊᖁᔭᐅᕗᑦ ᐃᖅᑲᓇᐃᔭᖅᑎᒥᒃ ᐊᔾᔨᐸᓗᖓᓂ ᐃᖅᑲᓇᐃᔮᒥᒃ ᐊᐅᔭᐅᑎᓪᓗᒍᑦ.  

 
4. ᑐᕌᕆᔭᑦ ᐱᓕᕆᕝᕕᒃ ᑎᒃᑯᐊᖅᓯᔪᓐᓇᖅᑐᖅ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᒧᑦ ᐱᓕᕆᕝᕕᐅᑉ ᐃᓗᐊᓂ ᖃᖓᑐᐃᓐᓇᖅ 

ᐃᓕᓐᓂᐊᖅᑎᓪᓗᒍᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᐊᑭᓕᖅᓱᐃᖏᓐᓇᕐᓂᐊᖅᑐᑦ ᐃᖅᑲᓇᐃᔭᖅᑎᐅᑉ ᐃᓚᐅᓂᕆᔭᖓᓄᑦ 

ᐊᒫᖅᑖᕐᓂᖕᒥᑦ.  

ᓇᓃᓐᓂᖓ 4:  ᕿᑲᖅᑎᓪᓗᒍᑦ  
1. ᐃᖅᑲᓇᐃᔭᖅᑎ ᑐᓴᐅᒪᖃᑎᒌᖏᓐᓇᕐᓂᐊᖅᑐᑦ ᐸᕐᓇᐃᔨᒥᑦ ᕿᑲᖅᑎᓪᓗᒋᑦ. ᖃᑯᒎᖃᑦᑕᕐᓂᖓ ᑭᓱᒃᑯᓪᓗ 

ᑐᓴᐅᒪᖃᑦᑕᐅᑎᓂᐊᕐᒪᖔᑦ ᐊᖏᖃᑎᒌᒍᑕᐅᓂᐊᖅᑐᖅ ᐱᓕᕆᐊᒃᓴᖅ ᐱᒋᐊᖅᑎᓪᓗᒍᑦ.  

2. ᐃᖅᑲᓇᐃᔭᖅᑎ ᑲᑎᖃᑎᖃᖃᑦᑕᕐᓂᐊᖅᑐᖅ ᐸᕐᓇᐃᔨᒥᒃ ᐊᔪᕐᓇᖅᑐᒃᑰᓕᕈᓂᑦ ᐊᒃᓱᕈᕐᓇᖅᑐᒃᑰᓕᕈᓂᓘᓐᓃᑦ 
ᐊᒃᑑᑎᑐᐃᓐᓇᕆᐊᓕᖕᒥᑦ ᐊᓂᒍᐃᔪᓐᓇᕐᓂᖕᒥᑦ ᐱᔭᕇᖅᓯᔪᓐᓇᕐᓂᖕᒥᒡᓘᓐᓃᑦ ᐱᓕᕆᐊᒃᓴᖓᓂ. ᐸᕐᓇᐃᔨ ᖃᓄᑐᐃᓐᓇᖅ 
ᓇᓗᓇᐃᕋᓱᐊᕐᓂᐊᖅᑐᖅ ᐃᖅᑲᓇᐃᔭᖅᑎ ᐱᔨᑦᑎᕋᖅᑕᐅᑦᑎᐊᕋᓗᐊᕐᒪᖔᑦ ᐃᑲᔪᖅᑕᐅᑦᑎᐊᕋᓗᐊᕐᒪᖔᓪᓘᓐᓃᑦ 
ᑲᒪᒋᔾᔪᑎᒃᓴᖏᓐᓂᑦ ᐊᒃᓱᕈᕐᓇᖅᑐᓂᒃ.  

3. ᐃᖅᑲᓇᐃᔭᖅᑎ ᑐᓂᓯᖃᑦᑕᕐᓂᐊᖅᑐᖅ ᐃᓕᓐᓂᐊᕈᑎᐅᑉ ᖃᓄᐃᑉᐸᓪᓕᐊᓂᖏᑦᑕ ᒥᒃᓵᓄᑦ ᐃᖅᑲᓇᐃᔮᓄᑦ ᐸᕐᓇᐃᔨᒧᑦ 
ᐱᓇᓱᐊᕈᓯᑦ ᒪᕐᕉᒃ ᐃᓗᐊᓂ ᑐᓂᔭᐅᓚᐅᖅᑎᓪᓗᒍ ᐃᓕᓐᓂᐊᕐᕕᖕᒥᑦ.  

4. ᐸᕐᓇᐃᔨ ᐃᑲᔪᕐᓂᐊᖅᑐᖅ ᐃᖅᑲᓇᐃᔭᖅᑎᒥᒃ ᓇᓂᓯᓇᓱᒃᓗᓂ ᓈᒻᒪᒃᑐᒥᒃ ᐃᖅᑲᓇᐃᔮᕆᕝᕕᒋᓂᐊᖅᑕᒥᓐᓂᒃ ᑐᕌᕆᓗᒍ 

ᐃᖅᑲᓇᐃᔭᕐᕕᒃ ᐊᐅᔭᒃᑯᑦ ᐃᓕᓐᓂᐊᕐᓂᕐᓂ.  

ᓇᓃᓐᓂᖓ 5: ᐅᑎᕐᓂᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐃᖅᑲᓇᐃᔭᕐᓂᕐᒥᒃ  
1. ᓯᕗᒻᒧᐊᖃᑎᒌᑦ ᐃᑲᔪᕐᓂᐊᖅᑐᖅ ᐃᖅᑲᓇᐃᔮᒥᓄᑦ ᐅᑎᖅᑐᒧᑦ ᐃᖅᑲᓇᐃᔮᒃᓴᒧᑦ ᓄᓇᕗᑦ ᒐᕙᒪᖓᓂ, ᐊᑦᑎᓛᖓᓂ 

ᐊᔾᔨᖃᐸᓗᒡᓗᓂᑦ ᐃᖅᑲᓇᐃᔮᕆᓚᐅᖅᑕᖓᓂ ᐃᓚᐅᖃᑕᐅᓚᐅᕋᓂ ᐊᒫᖅᑖᕐᓂᖕᒥᑦ. 

2. ᑐᕌᕆᔭᖅ ᐃᖅᑲᓇᐃᔭᕐᕕᒃ ᐱᔭᕆᐊᓕᖃᖅᑎᑦᑎᔪᑦ ᐊᔪᙱᓐᓂᕐᓂ ᖃᐅᔨᒪᓂᕐᓂᓗ ᐃᖅᑲᓇᐃᔮᕆᔭᐅᒐᔪᒃᑐᓂ ᐱᔪᓐᓇᕐᓂᐊᖅᑐᑦ 

ᑎᒃᑯᐊᖅᓯᔪᓐᓇᕐᓗᑎᒃ ᐃᖅᑲᓇᐃᔭᖅᑎᒥᒃ ᐃᖅᑲᓇᐃᔮᒧᑦ ᐃᖅᑲᓇᐃᔭᐃᓐᓇᕐᓂᐊᖅᑐᒃᓴᒥᒃ ᐃᖅᑲᓇᐃᔭᖅᑎᒥᒃ ᓈᒻᒪᒋᔭᖓᒍᑦ 

ᓇᓃᓐᓂᖓᑕ ᐃᖅᑲᓇᐃᔭᖅᑎ ᐊᑐᖅᑐᖅ ᐱᔭᕆᐊᓕᖏᓐᓂᒃ ᐃᓕᓐᓂᐊᕌᓂᖕᓂᖅ ᐱᔭᕇᖅᑕᐅᒃᐸᑦ. 

3. ᐃᖅᑲᓇᐃᔭᓚᐅᑲᒃᑐᖅ ᐃᖅᑲᓇᐃᔭᖅᑎ ᐅᑎᕋᔭᖅᐸᑦ ᐊᒫᖅᑖᕐᓂᖕᒥᑦ ᓄᖅᑲᖓᓂᕐᒥ ᐃᖅᑲᓇᐃᔭᐃᓐᓇᕐᓂᐊᕐᓗᓂ 

ᐃᖅᑲᓇᐃᔮᒧᐊᓚᐅᙱᓪᓗᓂ, ᒥᓂᔅᑕᐅᑉ ᑐᒡᓕᐊᑕ ᐊᖓᔪᖅᑳᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐊᖏᕈᓐᓇᖅᑐᖅ ᑲᔪᓯᑎᓪᓗᒍ 

ᐃᓅᑉ ᖃᓄᐃᓕᖓᓂᖓ ᐃᓚᒃᑲᓐᓂᖏᓐᓂ ᑕᖅᑭᑦ ᐊᕐᕕᓂᓖᑦ ᐱᔪᓐᓇᖅᑎᓪᓗᒍ ᐃᓚᐅᖃᑕᐅᓗᓂ ᐃᖅᑲᓇᐃᔮᒃᓴᓂᒃ 

ᐱᓇᓱᖕᓂᕐᓂᑦ.  

4. ᐸᕐᓇᐃᔨ ᖃᐅᔨᒋᐊᕐᓂᐊᖅᑐᖅ ᐃᖅᑲᓇᐃᔮᒥᓄᑦ ᐅᑎᖅᑐᒧᑦ ᓄᑖᙳᕆᐊᕈᒪᓗᒍ ᐃᖅᑲᓇᐃᔮᓄᑦ ᑎᑭᐅᑎᔪᒪᔭᖏᑦ 

ᑎᑎᖅᑲᖁᑎᖏᑦ. 

ᒪᓕᒋᐊᓖᑦ 
 
ᖃᓄᑎᒋᐅᓂᖓ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ  
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᒪᒋᐊᕐᓂᐊᖅᑐᑦ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒧᑦ 

ᐊᐃᑦᑑᑕᐅᓗᓂ ᒪᓕᑦᑎᐊᖅᑐᒃᑯᑦ ᓇᓕᒧᒌᒃᑎᑦᑎᔪᒃᑯᓪᓗ ᐊᑐᕐᓗᒋᑦ ᐊᑖᓃᑦᑐᑦ ᒪᓕᒋᐊᖃᖅᑐᑦ: 

ᐃᑲᔫᓯᐊᖑ ᒐᔪᒃᑐᖅ 
ᐃᑲᔫᓯᐅᖑᒐᔪᒃᑐᖅ ᐊᑭᓕᖅᑕᐅᔾᔪᑕᐅᓪᓗᓂ ᑕᒪᐃᓐᓄᑦ ᐃᓄᐃᑦ ᐃᖅᑲᓇᐃᔭᖅᑎᓄᑦ ᐱᓇᔫᑎᖏᑦ ᐊᖏᖅᑕᐅᓯᒪᔪᓄᑦ 

ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᓄᖅᑲᖓᔾᔪᑎᒃᓴᖅ ᐊᒃᑐᐊᓂᖃᓪᓚᕆᒃᑐᓄᑦ ᐅᓪᓗᒥᒧᑦ ᓯᕗᓂᒃᓴᑦᑎᓐᓄᓪᓗ ᐱᔭᕆᐊᓕᖕᓄᑦ 
ᐃᖅᑲᓇᐃᔭᕐᓗᓂ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᓐᓂ. ᐃᑲᔫᓯᐊᖑᒐᔪᒃᑐᖅ ᐃᓚᐅᑎᑦᑎᓂᐊᖅᑐᖅ, ᐃᓱᓕᕝᕕᖃᙱᑦᑐᖅ ᑭᓯᐊᓂ ᐊᑭᓄᑦ 

ᐃᒪᓐᓇ:  

 ᐃᓕᓐᓂᐊᕈᑎ 

 ᐊᑕᐅᓯᐊᕐᓗᓂ ᐅᑎᕈᓐᓇᐅᑎ ᐊᐅᓪᓚᕐᓂᕐᒧᑦ ᐊᖏᕐᕋᖓᑕ ᓄᓇᓕᖓᓂᑦ ᐃᓂᖓᓄᑦ ᐃᓕᓐᓂᐊᕐᕕᒋᓂᐊᖅᑕᖓᑕ 

 ᐲᖅᓯᓂᖅ ᓇᖕᒥᓂᕆᔭᕐᓄᑦ ᐊᒃᑑᑎᔪᓄᑦ ᐊᖏᕐᕋᖏᑕ ᓄᓇᓕᖏᓐᓂ ᐃᓂᒋᓂᐊᖅᑕᖓᓄᑦ 

ᐃᓕᓐᓂᐊᕐᕕᒋᓂᐊᖅᑕᖓᓄᑦ (ᐅᑎᒧᓪᓗ ᐊᖏᕐᕋᖓᑕ ᓄᓇᓕᖓᓄᑦ) ᒪᓕᒃᓗᒍ ᓅᔾᔪᑎ ᐅᖁᒪᐃᓐᓂᒃᑰᕈᓐᓇᖅᑐᑦ  

 ᕿᒥᕐᕈᐊᑦ ᐊᓯᖏᓪᓗ ᐱᖁᑎᐅᔭᕆᐊᓕᑦ 

 ᖃᐅᔨᓴᕐᕕᖕᒥ ᐊᑭᓕᒐᒃᓵᕐᔪᑦ  

 ᐊᑎᓕᐅᖅᑕᐅᓂᕐᒧᑦ ᐊᑭᓕᒐᒃᓵᕐᔪᑦ 
 

ᐃᑲᔫᑎᒃᓴᓕᒫᖅ ᑮᓇᐅᔭᓕᐊᑎᒍᑦ 
ᐃᓚᒃᑲᓐᓂᖓ ᐃᑲᔫᑎᐅᒐᔪᒃᑐᒃᑯᑦ ᓇᓗᓇᐃᖅᑕᖅ ᖁᓛᓂ, ᐃᖅᑲᓇᐃᔭᖅᑎ ᐱᔪᓐᓇᖅᑐᖅ ᐃᑲᔫᑎᒥᒃ ᓇᓕᒧᒋᓗᓂᐅᒃ 100% 

ᑮᓇᐅᔾᔭᒃᓵᕆᔭᖏᓐᓂ ᐊᑯᓂᐅᑎᒋᓗᒍ ᑕᖅᑭᑦ 9 ᓇᑉᐸᖓᓗ ᐊᕐᕌᒍᖓᒍᑦ ᐊᑐᖅᑎᓪᓗᒍ ᐃᓕᓐᓂᐊᕐᓂᕐᒧᑦ ᓄᖅᑲᖓᓂᖅ.  
 

ᐊᐃᑦᑑᑏᑦ ᐊᑭᓕᐅᑏᓪᓗ ᐊᒫᖅᑖᕐᓂᖕᒧᑦ ᕿᑲᖅᑎᓪᓗᒍᑦ 
ᐃᖅᑲᓇᐃᔭᖅᑏᑦ ᐊᖏᖅᑕᐅᔪᑦ ᐊᒫᖅᑖᕐᓂᖕᒧᑦ ᐃᓂᖃᓕᖅᑎᑕᐅᓂᐊᖅᑐᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ. ᐱᔾᔪᑎᖏᓐᓄᑦ 

ᓄᖅᑲᖓᓂᕐᒧᑦ ᐅᐸᒍᑎᓄᓪᓗ ᐱᓕᕆᔨᓄᑦ, ᐃᖅᑲᓇᐃᔭᖅᑎᑦ ᐊᒫᖅᑖᕐᓂᖕᒧᑦ ᓄᖅᑲᖓᓂᕐᒥ ᐱᓇᔪᒃᓗᑎᒃ "ᓄᖅᑲᖓᓂᖅ 

ᐊᑭᓕᖅᓱᖅᑕᐅᙱᓪᓗᓂ". ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᑦ ᐃᓱᒪᒋᔭᐅᓂᐊᖅᑐᑦ ᐃᑲᔪᖅᑕᐅᔾᔪᑎᐅᓗᑎᒃ ᒫᓐᓇᒧᑦ ᑮᓇᐅᔾᔭᒃᓵᑎᒍᑦ, 

ᐊᑖᓃᑦᑐᓂᒃ ᒪᓕᒐᖃᕐᓗᑎᒃ:  

 

ᐃᖅᑲᓇᐃᔭᖅᑏᑦ ᐊᒫᖅᑖᕐᓂᖅ ᓄᖅᑲᖓᓂᕐᒦᑦᑐᑦ ᐱᓇᔭᖅᑐᑦ ᑮᓇᐅᔾᔭᒃᓵᒧᑦ ᐊᑭᑦᑐᕆᐊᕈᑎᓂᒃ ᓴᖅᑭᑕᕐᓂᒃ 

ᐃᖅᑲᓇᐃᔭᖅᑎᒧᑦ ᐊᖏᖃᑎᒌᒍᑎᑦ.  

 

ᓄᖅᑲᖓᓂᖅ ᐅᖓᑖᓅᖅᑐᖅ ᐊᕐᕕᓂᓖᑦ ᑕᖅᑭᓄᑦ ᐅᖓᕙᕆᐊᖅᑎᑦᑎᔪᖅ ᐃᖅᑲᓇᐃᔭᖅᑎᐅᑉ ᑭᖑᓪᓕᕐᒥ 

ᐊᑭᓕᖅᑕᐅᔾᔪᑎᖓᑕ ᑐᓐᓂᖅᑯᑕᐅᕙᒃᑐᒥᒃ ᐃᖅᑲᓇᐃᔭᖅᑎ ᐅᑎᕋᓱᖕᓂᖓᓂᒃ ᐃᖅᑲᓇᐃᔮᖓᓄᑦ ᐱᔭᕇᖅᓯᓗᓂᓗ 12 

ᑕᖅᑭᓂᑦ ᐊᑭᓕᖅᑕᐅᓯᒪᔪᓂᒃ, ᐅᓪᓗᓕᒫᖅᓯᐅᑎ ᐃᖅᑲᓇᐃᔭᖅᑎ ᐊᑐᓕᕐᕕᖓᑕ ᐅᓪᓗᖓᓂ ᐃᖅᑲᓇᐃᔭᖅᑎᐅᑉ 

ᑭᖑᓪᓕᖅᐹᖓᓂ ᑐᓐᓂᖅᑯᑕᐅᕙᒃᑐᒥ. ᑖᓐᓇ ᐃᓚᐅᑎᑦᑎᔪᖅ ᑕᒪᐃᓐᓂᒃ ᐊᑐᖅᑕᖏᓐᓂᒃ ᐃᖅᑲᓇᐃᔭᕐᓂᕐᒧᑦ ᑭᖑᓂᖓᓂ 

ᐱᔭᕇᖅᑎᓪᓗᒋᓪᓗ ᐱᑕᖃᙱᓐᓂᖅ(ᑦ) ᑭᓯᐊᓂ ᑭᖑᓪᓕᖅᐹᖓᓂ ᑐᓐᓂᖅᑯᑕᐅᕙᒃᑐᒥ ᐅᓪᓗᖓᓂ.  
 
ᓄᖅᑲᖓᓂᕐᒧᑦ ᐃᓚᔭᐅᕙᓪᓕᐊᓲᑦ ᐱᔭᐅᕙᓪᓕᐊᕙᙱᑦᑐᑦ ᐊᒫᖅᑖᕐᓂᖅ ᓄᖅᑲᖓᑎᓪᓗᒍ.  

 
ᐃᑲᕐᕋᓕᐊᑦ ᐅᖓᑖᓂ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖏᑦ ᐊᒻᒪ ᐱᓕᕆᔭᖅᑐᕐᓂᕐᒧᑦ ᐊᐅᓪᓚᕐᓂᖅ ᐃᑲᔫᑎᑦ ᐊᑐᕈᑎᖃᙱᑦᑐᑦ 

ᐃᖅᑲᓇᐃᔭᖅᑎᓄᑦ ᐊᒫᖅᑖᕐᓂᖅ ᓄᖅᑲᖓᔪᓄᑦ.  

ᓄᓇᕗᒻᒥ ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎ ᐊᑭᓕᖅᑕᐅᔾᔮᙱᑦᑐᑦ ᐃᖅᑲᓇᐃᔭᖅᑎᓄᑦ ᐃᓕᓐᓂᐊᖅᑐᓄᑦ ᓯᓚᑖᓂ 

ᓄᓇᕗᑦ.  ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕐᕕᖕᒦᑦᑐᓄᑦ ᓄᓇᕗᒻᒥ, ᐃᖅᑲᓇᐃᔭᖅᑎ ᐱᓇᔭᖅᑐᖅ ᓄᓇᕗᒻᒥ 

ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᓚᒋᐊᕈᑎᒥᒃ ᓄᓇᓕᖓᓄᑦ ᐊᕐᓇᖅ ᐊᖑᓪᓘᓐᓃᑦ ᐃᓂᖃᕐᕕᒋᔭᖓᓂ ᐊᑐᖅᑎᓪᓗᒍ 

ᐊᒫᖅᑖᕐᓂᖅ ᓄᖅᑲᖓᔾᔪᑎ.   

 

ᐱᔪᓐᓇᖅᑎᑕᐅᔪᑦ ᐃᑲᔫᑎᑦ ᐊᑭᓕᒐᒃᓴᐅᔪᑦ ᐃᖅᑲᓇᐃᔭᖅᑎᓄᑦ ᐱᓪᓗᒍ ᖃᓄᐃᓕᖓᓂᖓ ᐱᓕᕆᐊᒃᓴᑦ ᐱᓕᕆᔭᕐᓂ 

ᐃᖅᑲᓇᐃᔮᒥ ᐊᑭᓕᖅᑕᐅᓇᔭᙱᑦᑐᑦ ᐊᑐᖅᑎᓪᓗᒍ ᐊᒫᖅᑖᕐᓂᖅ ᓄᖅᑲᖓᓐᓇᖓ.  ᑖᒃᑯᐊ ᐃᓚᐅᑎᑦᑎᔪᑦ ᒪᕐᕉᖕᓂᒃ 

ᐅᖃᐅᓯᖃᕐᓂᕐᒧᑦ ᐱᒃᑲᓐᓂᕈᑎ, ᐱᓕᒻᒪᒃᓴᔫᑉ ᐱᔪᓐᓇᖅᑎᑕᐅᔾᔪᑎᐊ, ᑲᒪᒋᔭᖃᕐᓂᕐᒧᑦ ᐊᒻᒪ ᐊᕐᕌᒍᑕᒫᖅᓯᐅᑦ ᐊᔾᔨᐅᙱᑦᑐᖅ 

ᐱᔪᓐᓇᖅᑎᑕᐅᔪᖅ (ᐃᓗᐊᖅᓴᐃᔨᓄᑦ) ᐊᓯᖏᓪᓗ ᐱᔪᓐᓇᖅᑎᑕᐅᔾᔪᑎᑦ.   

 

ᐃᖅᑲᓇᐃᔭᖅᑎ ᐅᑎᖅᑎᑦᑎᔭᕆᐊᓕᒃ ᐊᑐᖅᐸᒃᑐᓂ ᓇᓪᓕᐅᒃᑯᒫᕈᑎᓂᒃ ᐋᓐᓂᐊᕐᕕᓕᐊᕐᓂᕐᒧᑦ ᓇᓪᓕᐅᒃᑯᒫᒧᑦ.  ᑖᓐᓇ 

ᑕᐃᒪᐃᑎᑦᑎᓂᐊᖅᑐᖅ ᐊᑐᖅᐸᒃᑐᓂ ᐱᔪᓐᓇᖅᑎᑕᐅᓂᕐᓂ ᐋᖅᑭᒃᓯᒪᑎᑕᐅᓗᓂ.   

 

ᓄᖅᑲᖅᑐᖅᓯᐅᑎᑦ, ᐃᓚᒋᐊᕈᑏᑦ ᐃᓅᒍᓐᓃᖅᑐᒥᓂᕐᒥᑦ ᐃᑲᔫᓯᐊᑦ ᐊᒻᒪ ᐊᔪᕈᑎᖃᕐᓂᕐᒧᑦ ᓇᓪᓕᐅᒃᑯᒫᖅ ᐊᐃᑦᑑᑎᑦ 

ᓈᒻᒪᒃᑐᒃᑯᑦ ᐅᑎᖅᑎᑕᐅᒐᔪᒃᑐᑦ ᐃᖅᑲᓇᐃᔭᖅᑎ ᐅᑎᕌᖓᑦ ᐅᓪᓗᓕᒫᖅᓯᐅᑎᐅᓗᓂ ᐃᖅᑲᓇᐃᔭᕐᓂᕐᒧᑦ.  ᐊᑭᓕᐅᑎᑦ 

ᐅᑎᖅᑎᑕᐅᓗᑎᒃ ᐊᑯᓂᐅᑎᒋᔭᖓᑕ ᐊᔾᔨᒋᓗᓂᐅᒃ ᐊᒫᖅᑖᕐᓂᖅ ᓄᖅᑲᖓᓂᕐᒥ.  

 

ᓄᒃᑎᖅᑎᕐᓂᖅ ᓅᓐᓂᕐᓗ 
ᓄᒃᑎᖅᑎᕐᓂᖕᒧᑦ ᐊᑭᖏᑦ ᓇᖕᒥᓂᖅ ᐱᖁᑎᖕᓄᑦ ᓄᑖᕐᒧᑦ ᐃᒡᓗᒧᑦ ᐅᑎᒧᓪᓗ ᐊᒻᒪ ᐃᖅᑲᓇᐃᔭᕐᕕᖓᓄᑦ ᐱᔭᕇᖅᑎᓪᓗᒍᑦ 

ᐊᑭᓕᖅᓱᕈᔾᔭᐅᓂᐊᖅᑐᖅ ᐃᖅᑲᓇᐃᔭᖅᑎ ᐊᒫᖅᑖᕐᓂᒃᑯᑦ ᕿᑲᖅᑐᖅ. ᑕᒪᒃᑯᐊ ᐊᑭᖏᑦ ᓈᓴᐅᓯᕆᔭᐅᓂᐊᖅᑐᑦ ᒪᓕᒡᓗᒍᑦ ᓄᓇᕗᑦ 

ᒐᕙᒪᐅᑉ ᓅᓐᓂᕐᒧᑦ ᐅᖁᒪᐃᓐᓂᕆᔭᐅᔪᓐᓇᖅᑐᑦ. 

 

ᐅᑎᒧᑦ ᖃᖓᑦᑕᐅᑎᖏᑦ ᓄᓇᓕᖓᓂ ᐃᓕᓐᓂᐊᕐᕕᒋᓇᓱᒃᑕᖓᓄᑦ ᐊᑭᓕᕈᔾᔭᐅᓂᐊᖅᑐᑦ ᑕᑎᒋᔭᖃᖅᑎᖏᑦ ᐃᖅᑲᓇᐃᔭᖅᑎᐅᑉ 

ᐊᒫᖅᑖᕐᓂᖕᒥᑦ ᕿᑲᖅᑐᒧᑦ. 

ᐃᖅᑲᓇᐃᔭᖅᑎ ᑲᒪᒋᔭᖃᕆᐊᖃᙱᓚᖅ ᐃᒡᓗᒧᑦ ᐊᑭᓕᖅᓱᒐᒃᓴᒃᑲᓐᓂᕐᓂᑦ, ᓇᖕᒥᓂᕐᒧᑦ ᐊᑭᖏᓐᓂᑦ ᐊᒻᒪ ᐱᖁᑎᓄᑦ ᑐᖅᑯᐃᔾᔪᑎᓂᒃ 

ᐃᖅᑲᓇᐃᔭᖅᑎᒧᑦ ᐊᒫᖅᑖᕐᓂᒃᑯᑦ ᕿᑲᖅᑎᓪᓗᒍᑦ. 

 

ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᖓᑦᑕ ᐃᖅᑲᓇᐃᔭᖅᑎᖏᓐᓄᑦ ᐃᒡᓗᖁᑎᖏᓐᓃᑦᑐᑦ ᖃᐅᔨᒃᑲᐃᔭᕆᐊᖃᖅᐳᑦ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ ᐃᓚᐅᖃᑕᐅᓂᐊᕐᓂᖕᒥᓄᑦ ᐊᒫᖅᑖᕐᓂᖕᒥᑦ ᐊᒻᒪ ᖃᐅᔨᒃᑲᖅᓵᓕᓗᒋᑦ ᐅᑎᕐᓂᐊᓕᕈᓂᑦ ᓄᓇᕗᒻᒧ 

ᐱᔭᕇᕐᓂᐊᓕᕈᓂᑦ.  

 

ᐃᖅᑲᓇᐃᔭᕐᓂᖅ ᐊᒫᖅᑖᕐᓂᒃᑯᑦ ᕿᑲᖅᑎᓪᓗᒍᑦ 
ᐃᖅᑲᓇᐃᔭᖅᑏᑦ ᐊᒫᖅᑖᕐᓂᒃᑯᑦ ᕿᑲᖅᑐᑦ ᐃᖅᑲᓇᐃᔭᕈᓐᓇᖅᐳᑦ ᓄᓇᕗᑦ ᒐᕙᒪᒥ ᐃᖅᑲᓇᐃᔮᖑᓚᐅᑲᒃᑐᓂᑦ ᐃᓕᓐᓂᐊᕐᓂᖅ 

ᓄᖅᑲᖓᓐᓇᐅᑎᓪᓗᒍᑦ. ᐃᖅᑲᓇᐃᔭᖅᑏᑦ ᐊᑭᓕᖅᓱᖅᑕᐅᓂᐊᖅᑐᑦ ᓯᕗᓪᓕᖅᐹᖓᓂᑦ ᐃᖅᑲᓇᐃᔮᖑᓚᐅᑲᒃᑐᒧᑦ 

ᐊᑭᓕᖅᓱᖅᑕᐅᔾᔪᑎᖓᓂᑦ ᐅᕝᕙᓗ ᑮᓇᐅᔭᓕᐊᕆᓚᐅᖅᑕᖓᖅᑕ ᐊᔾᔨᖓᓂᑦ ᐊᒫᖅᑖᕐᓂᖕᒧᑦ ᐃᓕᓐᓂᐊᓚᐅᕋᓂᑦ, ᓇᓕᐊᒃ 

ᐊᖏᓂᖅᓴᐅᔪᖅ. ᐃᖅᑲᓇᐃᔭᖅᑎ ᐅᑎᕐᓂᕈᓂᒃ ᐃᖅᑲᓇᐃᔮᕆᓚᐅᖅᑕᒥᖕᓄᑦ ᐊᔾᔨᖏᓐᓂᓘᓐᓃᑦ ᑲᒪᒋᔭᒃᓴᓕᖕᒧᑦ ᐱᓕᕆᐊᒃᓴᓕᖕᒧᓪᓗ, 

ᐃᖅᑲᓇᐃᔭᖅᑎ ᐊᑭᓕᖅᓱᖅᑕᐅᓂᐊᖅᑐᖅ ᐃᖅᑲᓇᐃᔮᕆᓚᐅᖅᑕᖓᑦᑕᑦ ᐊᔾᔨᖓᓂ ᐊᒫᖅᑖᕐᓂᖕᒧᐊᓚᐅᕋᓂ. 

 

ᐅᑎᒧᑦ ᖃᖓᑦᑕᐅᑏᑦ ᐃᓕᓐᓂᐊᕐᕕᖕᒧᑦ ᐃᖅᑲᓇᐃᔭᕐᕕᖓᓄᑦ ᐊᑭᓕᖅᑕᐅᔪᓐᓇᖅᑐᖅ ᐃᖅᑲᓇᐃᔭᖅᑎᒧᑐᐊᖅ ᐃᖅᑲᓇᐃᔮᒧᑦ 

ᐊᖏᕈᓂᑦ ᓄᓇᕗᑦ ᒐᕙᒪᖓᓂ ᐃᓕᓐᓂᐊᕐᕕᖕᒥ ᕿᑲᕐᓇᐅᑎᓪᓗᒍᑦ. 

 



ᓄᑖᙳᕆᐊᖅᑕᖅ: ᔫᓂ 2019  10 of 10 

ᐅᑎᕐᓂᖅ ᓄᓇᕗᑦ ᒐᕙᒪᖓᓄ   
ᐃᖅᑲᓇᐃᔭᖅᑏᑦ ᐃᓚᐅᖃᑕᐅᔪᑦ ᐊᒫᖅᑖᕐᓂᖅ ᐃᓕᓐᓂᐊᕐᓂᕐᒧᑦ ᐱᓕᕆᐊᒃᓴᒥᑦ ᐅᑎᕆᐊᖃᖅᑐᑦ ᐃᖅᑲᓇᐃᔮᖏᓐᓄᑦ ᒐᕙᒪᒃᑯᓐᓄᑦ 

ᐊᑯᓂᐅᑎᒋᔭᖓᒍᑦ ᐊᒃᓱᓪᓘᓐᓃᑦ ᐊᑯᓂᐅᑎᒋᓗᒍ ᓄᖅᑲᖓᓂᕐᒧᑦ ᐊᐃᑦᑑᑕᐅᔪᒥᒃ. ᓄᓇᕗᒻᒥ ᒐᕙᒪᖓᑦ ᐃᖅᑲᓇᐃᔭᕐᕕᒋᓗᒍ 

ᐃᓕᓐᓂᐊᕐᓇᑦ ᓄᖅᑲᖓᓂᖏᓐᓂ ᓈᓴᖅᑕᐅᔪᖅ ᐅᑎᕐᓂᕐᒧᑦ ᐃᖅᑲᓇᐃᔮᒧᑦ. 

 
ᐃᖅᑲᓇᐃᔭᖅᑎ ᐊᒫᖅᑖᕐᓂᒃᑯᑦ ᓄᖅᑲᖓᒃᐸᑦ 

(1) ᐃᓱᓕᕝᕕᒋᐊᓂᙱᓪᓗᓂᐅᒃ ᐱᔭᕇᖅᓯᓂᖅ ᐊᖏᖅᑕᐅᓯᒪᔪᒥᒃ ᐱᓕᕆᐊᒃᓴᖅ ᐃᓕᓐᓂᐊᕐᓂᕐᓄᑦ 

ᐱᔾᔪᑎᑦᑎᐊᕙᖕᓂᒃ ᐱᔾᔪᑎᖃᙱᓪᓗᓂ; 

(2) ᑲᔪᓯᙱᓪᓗᓂ ᐃᖅᑲᓇᐃᔭᕐᓂᕐᒧᑦ ᐃᖅᑲᓇᐃᔭᖅᑎᖓᓄᑦ ᒪᓕᒃᓗᓂ ᐱᔭᕇᕐᓂᖅ ᐃᓕᓐᓂᐊᕐᓇᒥ; ᐅᕝᕙᓘᓐᓃᑦ 
(3) ᓄᖅᑲᕈᑎᓗᒍ ᐃᖅᑲᓇᐃᔮᖅ (ᐲᖅᑎᑕᐅᒃᐸᓪᓘᓐᓃᑦ) ᐱᔭᕇᓚᐅᙱᑎᓪᓗᒍ ᐅᑎᕐᓂᖅ ᐃᖅᑲᓇᐃᔮᒧᑦ 

ᐊᑯᓂᐅᓂᒃᓴᖓᓄᑦ ᓇᓗᓇᐃᔭᖅᓯᒪᔪᑐᑦ ᖁᓛᓂ;  
  
ᐃᖅᑲᓇᐃᔭᖅᑎ ᐅᑎᖅᑎᑦᑎᓂᐊᖅᐳᖅ ᐃᖅᑲᓇᐃᔭᖅᑎᑦᑎᔨᒧᑦ ᑕᒪᐃᓐᓂᒃ ᑮᓇᐅᔭᑎᒍᑦ ᐃᑲᔪᖅᑕᐅᔾᔪᑎᖏᓐᓂᒃ ᐊᑭᓕᖅᑕᓂ 

ᐊᖑᒻᒧᑦ/ᐊᕐᓇᒧᑦ ᐊᒫᖅᑖᕐᓂᒃᑯᑦ ᓄᖅᑲᖓᑎᓪᓗᒍ ᐅᕝᕙᓘᓐᓃᑦ ᐅᓄᙱᓐᓂᖅᓴᓂ ᑮᓇᐅᔭᓕᐊᑦ ᐊᑭᓕᖅᓱᖅᑕᐅᔾᔪᑎᖏᓐᓂ. 

 

ᐃᖅᑲᓇᐃᔭᖅᑎ ᐊᑐᙱᑉᐸᑦ ᐱᔭᕇᕐᓗᒍ ᑖᓐᓇ ᐊᖏᕈᑎ ᕿᒥᕐᕈᔭᐅᓂᖅ ᑕᐃᒃᑯᓂᖓ ᐊᑐᖅᑐᓂᑦ ᒥᓂᔅᑕᐅᑉ ᑐᒡᓕᐊᑕ 

ᐃᑲᔪᖅᑎᖓᓄᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐃᖅᑲᓇᐃᔭᕐᕕᖕᒥᒃᓗ ᓴᒃᑯᐃᑦᑐᓐᓇᖅᑕᖓ ᐃᖅᑲᓇᐃᔭᖅᑎ ᑐᕌᕆᒃᑲᓐᓂᖅᑕᖏᓐᓂ. 

